Vir die tienerwerker - Tyd van die GROOT STRYD
Dis hierdie tyd van die jaar al weer … die tyd van die “GROOT STRYD”... die stryd om genoeg vrywilligers en leiers te vind vir jou jeugbediening. Is ek die enigste persoon wat hiermee sukkel? Elke jaar is daar ‘n klomp ouers wat “aftree”, studente wat wegtrek en matrieks wat gaan studeer. En dan begin die stres weer van voor af om genoeg leiers te vind. Daar is soveel wat ek glo ons moet aanpak in 2010, maar ek kort MENSE.  En dikwels verval ‘n mens in die versoeking om van die volgende taktiek gebruik te maak: 

· Soebat en smeek onwilliges 

· Eindelose afkondigings in alle blaadjies / op facebook 

· Erediensgangers te oorweldig met skuldgevoelens 

· Mense sonder passie of onvanpaste gawes te gebruik 

En dit werk nie. Keer op keer besef ‘n mens dat die ou waarhede tog steeds geld: 

· Kry ‘n span wat saam verantwoordelikheid neem vir werwing 

· Gesels direk met mense (een tot een) 

· Gesels oor die VISIE van jou jeugbediening en geleenthede om ‘n VERSKIL te maak 

· Soek saam met elke persoon die regte plek om met sy/haar gawes te bedien 

· Minder “committed” leiers is beter as meer nie-“committed” leiers 

· Moenie net dié raaksien wat uitstaan nie, dikwels is die beste leiers dié wat agter die skerms kan dien of op grondvlak verhoudings kan bou 

· Werk met wat jy het en maak seker hulle is goed toegerus en geestelik opgebou 

Wat vir my gewerk het was om die kategese toerusting ook te sien as ‘n geestelike opbou geleentheid en om verskillende wegbreeksessies te hou waar kleingroepleiers self kon besluit wat om by te woon. Om elke leier met gebed te bedien en gebed deel te maak van die kultuur in die jeugbediening help ons om van die begin af die regte fokus te hê. Om tieners soveel moontlik te gebruik as leiers skep ‘n kultuur van leierskapsontwikkeling. Om vrywilligers te versorg sodat hulle nie moedeloos raak of uitbrand nie help om leiers langer te behou. 

En om op te hou stres en te glo dat God die regte mense sal stuur, want Hy wat die opdrag gee, gee ook dit wat ons nodig het om gehoorsaam te wees (2 Pet 1:3).

- Karin Grobler het tien jaar ondervinding van kinderbediening. Dit is haar passie om toe te sien dat kinders die evangelie met hulle lewens integreer. 
· Bemark ons nuwe E-tydskrif en moedig jou vriende aan om in te skryf daarop deur hul e-pos adres te stuur aan jonk@ngkerk.org.za 

· Die volgende E-tydskrif uitgawe is in Maart 2010. 

· Besoek gerus flam se webblad by www.flam.co.za asook Vonkk by www.vonkk.co.za 
· Gemeente-ontwikkeling en Kerklike Samewerking (GKS) het 'n nuwe webblad, gaan loer daar www.gks.org.za 

· Onthou ook van LigNet se webblad wat binnekort 'n paar nuwe dinge gaan bied, www.lignet.co.za 

· Kontak ons of lewer insette by jonk@ngkerk.org.za 

